
BAĠIT TAL-UE  
GĦALL-FUTUR
L-Iżvilupp Reġjonali u l-Koeżjoni

AKTAR OPPORTUNITAJIET GĦAL SINERĠIJI FIL-BAĠIT 
TAL-UE
Il-qafas immodernizzat tal-Politika ta’ Koeżjoni jippermetti aktar sinerġiji bil-fondi koperti mill-ġabra unika tar-regoli 
kif ukoll ma’ strumenti oħra mill-kaxxa tal-għodda tal-baġit tal-UE li jaqsmu l-istess għanijiet ta’ innovazzjoni, azzjoni 
klimatika, tkabbir u ħolqien tal-impjiegi.

DAWN L-OPPORTUNITAJIET IL-ĠODDA GĦAL SINERĠIJA 
JINKLUDU, FL-ISTESS ĠABRA UNIKA TAR-REGOLI:

It-tfassil aktar sempliċi ta’ strateġiji lokali ta’ integrazzjoni għal migranti u applikanti għall-ażil permezz 
tal-Fond għall-Ażil u l-Migrazzjoni li jiffoka fuq il-bżonnijiet fit-terminu qasir mal-wasla (l-akkoljenza u l-kura tas-saħħa, 
pereżempju) u l-fondi għall-Politika ta’ Koeżjoni li jappoġġaw l-integrazzjoni soċjali u professjonali fit-tul.
L-użu kombinat u iktar faċli tal-Fond Ewropew għall-Iżvilupp Reġjonali u l-Fond Soċjali Ewropew+ fi proġett 
uniku. Dan huwa partikolarment rilevanti fil-kuntest tal-pjanijiet għall-iżvilupp tal-ibliet, għar-riġenerazzjoni taż-żoni 
urbani fil-bżonn.
Dispożizzjonijiet ġodda u aktar ċari għal taħlita aktar faċli ta’ għotjiet u strumenti finanzjarji f’proġett 
uniku, b’għotjiet użati biex ikopru parti mill-operazzjoni li jista’ jkun ma tiġġenerax dħul. Barra minn hekk, il-ġabra tar-
regoli tinkludi wkoll dispożizzjonijiet ċari li jippermettu lill-fondi jkopru sehem ogħla tar-riskju f’prodott finanzjarju. Dan 
jista’ jgħin sabiex jiġi attirat il-kapital privat u biex jinvesti fi proġetti ta’ interess pubbliku.

U LIL HINN MILL-ĠABRA UNIKA TAR-REGOLI:

L-Istati Membri jistgħu jagħżlu li jittrasferixxu parti mir-riżorsi tal-Politika ta’ Koeżjoni tagħhom fil-
fond il-ġdid InvestEU, li jissimplifika l-istrumenti finanzjarji eżistenti f’struttura waħda, biex jixprunaw l-investimenti 
f’oqsma strateġiċi bħar-riċerka u l-innovazzjoni, in-netwerks diġitali u l-ekonomija b’livell baxx ta’ emissjonijiet ta’ 
karbonju madwar l-Ewropa. L-Istati Membri jistgħu għalhekk ikollhom aċċess għall-garanzija provduta mill-baġit tal-UE.

L-użu mill-ġdid huwa awtorizzat kemm-il darba jissemma s-sors oriġinali.
Il-politika tal-użu mill-ġdid tad-dokumenti tal-Kummissjoni Ewropea hija rregolata bid-Deċiżjoni 2011/833/UE (ĠU L 330, 14.12.2011, 
p. 39).
Għal kull użu jew riproduzzjoni ta’ ritratti jew materjal ieħor li mhuwiex taħt id-drittijiet tal-awtur tal-UE, għandu jintalab permess direttament 
mingħand id-detenturi tad-drittijiet. Pr

Bis-saħħa tas-”Siġill ta’ Eċċellenza”, proġetti evalwati b’suċċess skont Orizzont Ewropa se jiġu 
ffinanzjati minn Politika ta’ Koeżjoni mingħajr ma jkollhom għalfejn jgħaddu minn proċess ta’ 
selezzjoni ieħor, jekk ikunu konsistenti mal-istrateġija ta’ speċjalizzazzjoni intelliġenti tar-reġjun jew tal-
programm.
Fuq bażi volontarja, l-Istati Membri jistgħu jittrasferixxu riżorsi ta’ Politika ta’ Koeżjoni lejn strument ieħor tal-UE biex 
jiffinanzjaw proġett speċifiku; f’dan il-każ, japplikaw ir-regoli tal-istrument l-ieħor. Min-naħa l-oħra, l-Istati Membri 
jistgħu jagħżlu wkoll li jużaw il-flus tal-Politika ta’ Koeżjoni tagħhom biex jiffinanzjaw proġett magħżul taħt baġit ieħor 
tal-UE; f’dan il-każ japplikaw ir-regoli tal-politika ta’ koeżjoni.
Dawn ir-regoli l-ġodda jistgħu jiffaċilitaw is-sinerġiji bejn il-Politika ta’ Koeżjoni u l-Erasmus+, il-programm 
emblematiku tal-UE għall-mobbiltà għat-tagħlim, u LIFE, il-programm għall-ambjent u l-azzjoni klimatika.

